
Përshkrim i shkurtër i lëndes 

▪ Kjo lëndë do të japë një pasqyrë hyrëse mbi Objektivat e Sheriatit, që nga origjina e idesë 

dhe zhvillimi teorik i saj, deri te realiteti i sotshëm i pavarsimit të kësaj lëmie si shkencë në 

vete, e ndarë nga Usuli.  

▪ Gjithashtu, do të paraqesë një pamje gjithëpërfshirëse për të zvogëluar rrethin e 

mosmarrëveshjeve mes studiuesve të së drejtës islame në çështje të pjesshme të fikhut.  

▪ Lënda hedhë dritë mbi fazat historike të qëllimsisë së Sheriatit dhe hulumton ndikimin e 

zhvillimeve intelektuale, sociale dhe politike të popujve muslimanë në zhvillimin e kësaj 

lëmie.  

▪ Do të mësohet për teorinë, praktikën, historinë dhe figurat udhëheqëse në këtë fushë, si dhe 

për metodat e zbulimit të objektivave, duke hetuar mundësinë e përfitimit nga metodat e 

hulumtimit në shkencat shoqërore për zbulimin e objektivave dhe verifikimin e përmbushjes 

së tyre.  

▪ Do të shqyrtohen tematikat më kryesore të shkencës El-Mekasid, që nga origjina e idesë së 

qëllimsisë juridike deri te roli i objektivave në fetvatë bashkëkohore dhe sfidat e kësaj fryme 

të re të së drejtës në botën moderne.  

▪ Temat në këtë lëndë përfshijnë definicione, metoda zbulimi dhe procese të zhvillimit të 

objektivave të sheriatit, që nga paraqitja e idesë deri në ditët e sotme, si dhe raportin e kësaj 

lëmie me shkencat tjera duke trajtuar ngjashmëritë dhe dallimet ndërmjet tyre, e në veçanti 

raportin e qëllimit me mjetet për nga ndryshueshmëria.  

 

 

Qëllimi i lëndës 

❑ Pajisja e studentëve me njohuri bazë mbi qëllimet e sheriatit. Studenti do të hulumtojë 

konceptin, zanafillën dhe etapat e zhvillimit, strukturën e saj, raportin që mbanë me 

shkencat tjera dhe me botëkuptimet e ndryshme që përngjajnë me të. 

❑ Zhvillimi i shkathtësive për të analizuar arsyet e interesimit të shtuar për objektivat e 

sheriatit në mendimin bashkëkohor islam. 

❑ Avancimi i sensit kritik në aspektin e vlerësimit të argumenteve bazuar në fakte përkatëse 

nga burimet islame. Për shkak se zhvillimi i mendimit juridik është një çështje e pandalshme, 

kërkon vëmendjen e secilit brez për të arritur njohuri sa më të shëndosha. 

❑ Aftësimi për të shkruar ese apo për të diskutuar për tema të ndryshme nga lëmi i Fikhut dhe 

Usulit në një stil të pastër arsyetimi, bindës në të shprehur dhe me shkrim. 

❑ Njohja e studentit me metodat e zbulimit të objektivave të sheriatit dhe lidhjen e tyre me 

metodat e hulumtimit në shkencat shoqërore bashkëkohor, si dhe njohja me mënyrat e 

verifikimit sa janë realizuar objektivat. 

❑ Njohja e rëndësisë së objektivave të sheriatit në mendimin bashkëkohor të ixhtihadit. 

❑ Analizimi dhe kritikimi i marrëdhënies së qëllimit me mjetet e tij për sa i përket 

qëndrueshmërisë dhe ndryshimit. 



Rezultatet e pritura të nxënies 

Pas përfundimit të kursit, studentët do të jenë në gjendje të: 

➢ Demonstrojnë një kuptim të temave kryesore të Objektivave të Sheriatit; 

➢ Përshkruajnë proceset e zhvillimit, metodat e zbulimit të objektivave dhe perspektivat; 

➢ Identifikojnë karakteristikat e lëmisë, figurat e shquara dhe personalitetet, si dhe ndikimin 

që ka lëmia në disiplina të tjera. 

➢ Krahasojnë ndërmjet mendimeve të ndryshme të cilat i studiojnë gjatë kursit. 

➢ Diskutojnë rreth tematikave të lëmisë në bazë të argumenteve të tyre, duke arritur në 

konkluzione sa më të qarta dhe objektive. 

➢ Mbrojnë qëndrimet e qëllimsisë sheriatike, ashtu siç i konceptuan themeluesit. 

➢ Parashtrojnë mendimin kritik ndaj secilës temë të debatuar prej dijetarëve të fushës, duke 

përfunduar në konkluza me argumente më të shëndosha. 

➢ Aplikojnë njohuritë e fituara në relacionin e tyre fetar dhe ndërshoqërorë. 

 

Metodologjia e mësimdhënies: 

❖ Mësimi do të zhvillohet në formë të ligjëratave, me anë të projektorit, i cili i ndihmon 

studentët që ta kuptojnë edhe më qartë ligjëratën, stimulimit të tyre në diskutime 

interaktive, duke bërë pyetje dhe analiza në kuadër të ligjëratës së mbajtur.  

❖ Po ashtu do të mbahen seminare dhe ese të ndryshme, të cilat do të prezantohen në 

mënyrë individuale por edhe grupore, dhe teste të vetëvlerësimit.  

❖ Gjithashtu studentët kanë mundësi që gjatë përgatitjes së lëndës të kontaktojnë me 

profesorin dhe të marrin udhëzime me qëllim të arritjes së cilësisë dhe rezultateve sa më 

të mira. 

 

Kriteriumi dhe komponentët e vlerësimit: 

1. Pjesëmarrja dhe angazhimi në ligjeratë 10% 

2. Punimi seminarik 20% 

3. Testi intermedier 30% 

4. Provimi final 40% 

    Totali 100% 

 

Literatura bazë e lëndes 

Përmbajtja 

 

1. Prezantimi i lëndes 

Përshkrim i shkurtër i lëndes, qëllimi, rezultatet e pritura, metodologjia e mësimdhënies 

dhe kriteret e vlerësimit. 

 

2. Parimet e shkencës objektivat e të drejtës 

Përkufizimi, marrëdhëniet me termat e ngjajshëm, tema e objektivave të së drejtës,  

3. Dallimi midis objektivave, historiku i disiplines dhe rëndësia e studimit të saj 

Dallimi midis objektivave të së drejtës dhe objektivave të njerëzve të përgjegjshëm, Rrjedha 

e shkencës së Objektivave, Arsyeshmëria e dispozitave dhe lidhja e saj me Objektivat, si dhe 

rëndësia e studimit të tyre. 

 

4. Origjina dhe literatura 

Fillet e shkencës Objektivat e të drejtës, ku gjinden dhe veprat më të shquara në objektivat 

e të drejtës.  

 

5. Argumentet për konsideraten e Objektivave të së drejtës 

Argumentet për konsideraten e Objektivave të së drejtës dhe mënyrat e njohjes së tyre 

 

6. Ndarja e objektivave të Sheriatit në konsiderata të ndryshme 

Ndarja e objektivave sipas vendndodhjes, Ndarja e objektiveve sipas arritshmërisë, Ndarja e 

objektivave sipas përgjithshmërisë, Ndarja e objektivave sipas prioritetit, Ndarja e 

objektivave sipas gjithpërfshirjes 

7. Reflektime dhe ushtrime për mësimet e deritanishme 

Shembuj të objektivave, ofrohen ajete Kuranore dhe hadithe për të nxjerrë objektivat duke 

përcaktuar llojet e tyre 

 

8. Argumentet për konsideraten e Objektivave të Sheriatit,  

Argumentet për konsideraten e Objektivave të Sheriatit, mënyrat e njohjes dhe ndarja e tyre 

9. Ushtrime për mësimet e deritanishme,  

Shembuj të objektivave, ofrohen ajete Kuranore për të nxjerrë objektivat duke përcaktuar 

llojet e tyre. 

 

10.  Normat që lidhen me Objektivat e Sheriatit  

 Objektivat janë të gjithmbarshme (كلية(, përjashtimet në disa raste nuk e zhbëjnë këtë 

konstatim, Kujdesi për anën dominuese në interesa dhe dëme.  

 

11. Mënyrat (mjetet) për të ruajtur Objektivat e Sheriatit  

https://erasmusi.org/2014/10/16/objektivat-e-ligjit-islam-sheriatit/


Mjetet e ruajtjes së tyre nga ana e ekzistencës dhe nga ana e asgjësimit, Teklifi të jetë 

mbrenda mundësive të mukelefit.  

 

12. Objektivat e të drejtës islame - Ruajtja dhe kujdesi për të drejtat e njeriut 

Shembuj të ndryshëm të ruajtjes së të drejtave të njeriut 

 

13. Marrëdhënia e objektivave me argumentet 

Marrëdhënia e objektivave me Kuranin, Sunetin, Ixhmanë, Kijasin, me Mesalih el- Murseleh, 

Istihsanin dhe Sed edh-Dheriah 

 

14. Realiteti i Ixhtihadit në zbatimin e objektivave 

Përkufizimi i ihtihadit në zbatimin e objektivave, Kriteret për zbatimin e objektivave të 

shoqëruara me shembuj në secilin lloj të objektivave bazike 

 

15. Dobitë e zbatimit të objektivave në Jurisprudencë dhe  

Aplikimi në disa degë të jurisprudences dhe çështjeve bashkëkohore, shembuj të ndërtimit të 

hukmit në sajë të Objektivave 

16. Reflektime dhe përmbyllje 

 

 

 

 

 

 

 

 


